
Šamar građanima Bosne i Hercegovine

Prošlo je već tri sedmice od kada je Visoki predstavnik uputio
poziv  članovima  Parlamentarne  skupštine  BiH  da  iskoriste
vrijeme prije oktobarskih izbora i pokažu biračima da mogu
realizirati reforme koje će dovesti do novih radnih mjesta i
poboljšanja uslova života u zemlji.

Međutim, sjednica Parlamenta nije održana od kada mu se Visoki
predstavnik obratio.

Ovakvo ponašanje – u zemlji gdje se jedva podmiruju i osnovne
usluge ili čak i ne postoje, gdje je stanje puteva i stambenih
jedinica  užasavajuće,  i  gdje  cijele  porodice  moraju
preživljavati na 300 KM mjesečno – nije ništa drugo nego šamar
građanima Bosne i Hercegovine.

Neizbježan  zaključak  koje  će  iz  ovakvog  nerada  Parlamenta
izvući birači jeste da je članovima Parlamenta svejedno.

«Parlament  je  najviše  tijelo  odlučivanja  u  demokratski
uređenoj zemlji», danas je izjavio Visoki predstavnik. «Ako
Parlament  prestane  raditi  onda  i  demokratija  prestaje
funkcionirati».

«Parlamentarci nikada ne bi smjeli olako oduzimati građanima

njihova demokratska prava. Očekujem od svih koji su odgovorni
za sadašnje stanje stvari – stranačkih lidera, rukovodilaca
parlamenta i delegata – da se zamisle nad ovim» rekao je dana
Visoki predstavnik.

Visoki predstavnik je naglasio da je neumjerena arogancija
parlamentaraca ugrozila izglede za donošenje Zakona o visokom
obrazovanju,  kojim  bi  se  uskladili  standardi  za  studij  i
ispite  na  svim  univerzitetima  u  Bosni  i  Hercegovini  i
studentima ove zemlje pružila stvarna prilika da dio studija
završe u drugim dijelovima Evrope.

Također  su  ugroženi  i  izgledi  za  donošenje  Zakona  o
obligacijama,  koji  će  modernizirati  zakone  koji  reguliraju
komercijalnu oblast, te tako dati podsticaj investiranju i
stvaranju novih radnih mjesta; Zakona o lijekovima, koji će
stvoriti uslove u kojima se lijekovi u Bosni i Hercegovini
mogu ispravno ispitivati na kvalitet i utvrđivati im se cijena
na  konkurentskoj  osnovi;  te  Zakona  o  platama,  koji  će
uskladiti plate državnih službenika i držati ih u okvirima
koje ova zemlja može sebi priuštiti. Također su ugroženi i
amandmani  na  Zakon  o  krivičnom  postupku,  koji  će  ojačati
pravosuđe i osigurati uspješan nastavak transfera predmeta sa
Haškog tribunala na domaće pravosudne institucije.

Visoki  predstavnik  u  susretu  sa  njemačkim  ministrom
unutrašnjih  poslova

Visoki  predstavnik  će  se  danas  prije  podne  sastati  sa
njemačkim  ministrom  unutrašnjih  poslova  dr.  Wolfgangom
Schaeubleom  i  poslije  podne  sa  Christophom  Heusgenom,
savjetnikom za vanjsku politiku kancelarke Angele Merkel.

Drugog dana dvodnevne posjete Njemačkoj, Visoki predstavnik će
naglasiti pomake koje je BiH načinila u provedbi reformi koje
imaju  za  cilj  jačanje  vladavine  zakona.  On  će  također
zagovarati mišljenje da Evropska unija treba da ublaži vizni
režim za određene ciljne kategorije građana BiH, uključujući



poslovne ljude, studente i naučne radnike.

Danas  u  toku  popodneva  imat  ćemo  više  detalja  sa  ovim
sastanaka.

Viši  zamjenik  visokog  predstavnika  će  učestvovati  u  radu
radionice Kids festivala

Viši zamjenik visokog predstavnika Peter Bas-Backer sutra će
prisustovati  Trećem  Kids  festivalu  u  Sarajevu,  te  će
učestovati  u  radu  radionice  «Upoznajte  poznate».  Ambasador
Bas-Backer će odgovarati na pitanja mladih ljudi, starosne
dobi između 12 i 18 godina, o reformi obrazovanja, mogućnosti
zapošljavanja, mandatu i ulozi OHR-a, te budućnosti Bosne i
Hercegovine.

Pozivamo predstavnike medija da poprate rad ove radionice u 

utorak,  13.  juna  2006.  godine  u  15.00  sati,  Skenderija,
zapadni foaje, treća radionica.

 

EUFOR

Nije bilo izjava.


